
ngen terang bagimana hal oetang itoe telah djadi, ija masieh djoega tida brani trima, laki bini ini tida brenti-brenti ija merangkepken tangannja membri hormat dan berloentoet, sembari menengok ka'atas, ija berkata: „kaloek hamba trima ini oewang baleh djadi hamba lantas mati, betoel saben hari hamba ada membakar kertas prada, tetapi hal itoe aken goena kamoedian hari di acherat poenja perkara, karna tiada ada boektinja boewat hamba njataken Baginda Keizer poenja pindjeman, tentoe sekali dengen sa'soenggoenja hamba tida nanti brani trima ini oewang, maskipoen hamba sampe mati, hambu sembahken banjak trima kasi atas kamoerahan Baginda Keizer.”

Oe Tie Kiong liat Siang Liang begitoe keras tida maoe trima, maka ija lantas mempersembahken soerat laporan kepada Keizer, masing-masing orang berpangkat lantas pada boebar poelang, dan memoedji Siang Liang poenja kabeneran hati. 

Keizer serta trima itoe soerat laporan, lantas membri balesan soerat titah pada Oe Tie Kiong boeninja begini:



„Kami memoedji pada Siang Liang, njang ija pada sa'orang baik-baik dan bener hati, kaloek sa'soenggoenja ija tida maoe trima, maka apa padanja itoe oewang, kamoe boleh boewat ongkost, saken bangoenken dengen sigra saboewah klenteng, boewat taroek ija berdoewa laki-istrie poenja gam-

